
ISTRAGA Rasvijetljena pljačka benzinske pumpe u Hadžićima

Policajci uhapsili drske pljačkaše
Sarajevski istražitelji identi�cirali su razbojnike koji su u ponedjeljak četiri
sata poslije ponoći opljačkali benzinsku pumpu u Hadžićima. Riječ je o A.
H. (27) i N. R. (29), obojica iz Sarajeva.

Kako je potvrđeno iz Ministarstva unutrašnjih poslova Kantona Sarajevo,
policajci su sinoć u 21:15 sati u ulici Edhema Eke Džubura na Ilidži
uhapsili A. H. Tom prilikom kod 27-godišnjaka je pronađena i droga.

Policajci su odmah došli do saznanja da je s A. H. u pljački učestvovao i
N. R., za kojim je raspisana potraga. Iste noći u 22:30 sati u ulici Barska,
također na Ilidži, u ruke policije pao je i 29-godišnjak, koji je upravljao Fiat
Stillom.

Kako je naš list već pisao, maskirani pljačkaši su, prijeteći pištoljem i
nožem radniku benzinske pumpe, oteli novac i cigarete.

Nakon hapšenja drski razbojnici su predati u prostorije Jedinice za
osiguranje objekata i zadržavanje osoba lišenih slobode Ministarstva
unutrašnjih poslova Kantona Sarajevo.

